
Irbono onorat sa figura De André: in iscena “Faber – Il canto della terra” cun Fabrizio Passerotti 

Irbono s’abrontat a retzire un'eventu 
teatrale de grandu intensidade emotiva 
e culturale: martis su 24 de mese de 
làmpadas 2025, a ora e is 20:00, su 
Salone Parrochiale at a acasagiare 
s'ispetàculu “Faber – Il canto della 
terra”, monòlogu teatrale dedicadu a 
sa figura e a s'eredade de Fabrizio De 
André, interpretadu dae Fabrizio 
Passerotti. 

S'initziativa s'insertat in su progetu 
LIB(e)RI, realizadu cun s'amparu de sa 
Fondazione con il Sud e de su Centro 
per la lettura e i libri, e prodùidu dae sa 
cumpangia I Girasogni, giai ativa in sa 
promotzione culturale e teatrale in su 
territòriu sardu. 

Su testu, firmadu dae Giommaria 
Monti, e sa regia de Raimondo Riu, 
accumpàngiat su pùblicu in unu biàgiu 
emotzionale intre faeddos, mùsica e 
memòria, torrende sa fortza poètica e 
tzivile de s'òpera de De André. Totu 
custu arrichidu dae is disinnos de Giulia 

De Agostini, chi agiunghent ammaju visivu a sa narratzione iscènica. 

S'ispetàculu, chi si proponet comente unu contu fungudu e amantiosu subra s'òmine e s'artista, 
bolet tzelebrare su ligàmene de De André cun sa terra, cun is ùrtimos e cun sa libertade, temas chi 
ant rugradu totu sa produtzione sua. 

Promòvidu in collaboratzione cun su Comunu de Irbono, Schema Libero, Oleaster, su Sistema 
Bibliotecàriu SBINO e sa Biblioteca comunale Ilda Deriu, s'eventu si cunfigurat comente 
un'addòbiu imperdibile pro totu is amantes de su teatru, de sa poesia e de sa grandu mùsica de 
autore. 

S'intrada est lìbera. 


